
Predmet: PRIJEDLOG ZA POKRETANJE INICIJATIVE 

 

Poštovani, 

 

Dostavljamo Vam prijedlog za pokretanje inicijative za Izmjene i dopune Zakona o računovodstvu 

i reviziji u Federaciji Bosne i Hercegovine (“Službene novine FBiH”, broj 83 od 30.12.2009. godine) 

i to u dijelu koji se odnosi na članove: 

 

 Član 49. stav 3. koji glasi: 

 

“Obaveznoj reviziji podliježu finansijski izvještaji i konsolidirani finansijski izvještaji 

pravnih lica razvrstanih u velika i srednja preduzeća, te finansijiski izvještaji pravnih lica čijim se 

vrijednosnim papirima trguje ili se vrši priprema za njihovo emitovanje na organizovanom tržištu 

vrijednosnih papira“. 

 

Novi stav 3. člana 49. treba da glasi: 

 

“Obaveznoj reviziji podliježu finansijski izvještaji i konsolidirani finansijski izvještaji pravnih 

lica čijim se vrijednosnim papirima trguje ili se vrši priprema za njihovo emitovanje na organizovanom 

tržištu vrijednosnih papira“. 

Član 52. stav 7. Koji glasi: 

 

„Za obavljanje revizije plaća se naknada. Iznos naknade utvrđuje se ugovorom i ne može 

biti niži od tarife revizorskih usluga koje utvrđuje i donosi Komora uz suglasnost Ministarstva. 

Tarife se moraju objaviti u službenim glasilima Federacije“. 

 

 

Novi stav 3. člana 49. treba da glasi: 

 

„Za obavljanje revizije plaća se naknada. Iznos naknade utvrđuje se ugovorom sklopljenim 

slobodnom voljom ugovornih strana“.  

 

 

Istovremeno sa pokretanjem ove inicijative zahtijevati da od Ministarstva finansija u Vladi 

Federacije BiH da povuče saglasnost na Tarifu revizorskih usluga te da  se pod HITNO stave van 

snage odredbe Tarife revizorskih usluga („Službene novine FBiH“, broj 52/2015). 

 

 

O b r a z l o ž e nj e 

 

Povod za pokretanje ove inicijative je objavljena Tarifa revizorskih usluga u Službenim novinama 

Federacije Bosne i Hercegovine broj 52 od 08.07.2015. godine kojom su utvrđene enormno visoke 

obaveze za korisnike obavezne revizije. 

 

Povod je takođe obaveznost koja je definisana ovim Zakonom.  

 

Poznata nam je borba Udruženja poslodavaca u Federaciji BiH u vezi sa raznoraznim 

obaveznostima (kao što je slučaj sa naknadom za turističke zajednice) i protiv raznih lobija koji na 

ovaj način sebi pribavljaju po svim elementima veliku ali ne i radom opravdana sredstva. Tim 

prije što za svoj rad ne odgovaraju ama baš nikom a i njihove stavove i mišljenja ne uvažavaju 

organi nadzora nad poslovanjem ovih firmi. 

 

Za pokretanje HITNE inicijative za izmjene i dopune ovog zakona ima prethodna i sadašnja 

aktivnost Udruženja poslodavaca u Federaciji BiH na rasterećenju privrede. 

 

Nažalost Tarife revizorskih usluga i obaveznost revizije za velika i srednja preduzeća još su jedan, 

u nizu, nameta na vilajet koji će zasigurno doprinijeti smanjenju ekonomske i konkurentske moći 

ovih privrednih subjekata i sasvim zasigurno doprinijeti smanjenju zaposlenosti u ovim firmama. 

 

Svakako puno opravdanje za ukidanje obaveznosti revizije ima i zbog činjenice da privredni 

subjekti zbog toga mogu na kraju iskazati i negativni rezultat poslovanja (gubitak) što bi po njih 

imalo raznorazne negative posljedice. 

 

Ovu aktivnost pokrenućemo kod Udruženja poslodavaca za područje TK, općinskih udruženja 

poslodavaca/privrednika na području Federacije BiH, Kantonalne privredne komore Tuzla, koji 

će Vam, nadam se, dostaviti svoje stavove po ovom pitanju a sve u cilju davanje podrške i snage 

predstavnicima iz reda poslodavaca u Ekonomsko socijalnom vijeću za područje FBiH za 

pokretanje ove inicijative. 

 

Dostavljeno:           Direktor 

 

1. Naslovu 1x,                                                                             Karić Ramiz, dipl. oec.  

2. Udruženje poslodavaca za područje TK 1x, 

3. Udruženja privrednika: Gradačac, Gračanica i Srebrenik, 

4. Kantonalna privredna komora Tuzla 1x. 


